
[bookmark: _Hlk191478120]MIRATIMIN E STRATEGJISË KOMBËTARE KUNDËR MASHTRIMIT PËR MBROJTJEN E INTERESAVE FINANCIARE TË BASHKIMIT EVROPIAN 2025-2030” DHE TË PLANIT TË SAJ TË VEPRIMIT”
  
I. QËLLIMI I PROJEKTVENDIMIT DHE OBJEKTIVAT QË SYNOHEN TË ARRIHEN. 
 
[bookmark: _Hlk191478163]Propozimi i këtij projektvendimi ka si qëllim hartimin e Strategjisë Kombëtare Kundër Mashtrimit, për Mbrojtjen e Interesave Financiare të Bashkimit Evropian, për periudhën 2025-2030” dhe të planit të saj të veprimit”.

[bookmark: _Hlk184732460][bookmark: _Hlk184732753]Hartimi dhe miratimi i “Strategjisë Kombëtare Kundër Mashtrimit për Mbrojtjen e Interesave Financiare të BE-së, 2025-2030” (SKKM), është detyrim që rrjedh nga procesi i integrimit të Shqipërisë në Bashkimin Evropian, referuar rekomandimeve të paraqitura në Progres Raportet e Bashkimit Europian për Shqipërinë, Kapitulli 32 “Kontrolli financiar”, nënkapitulli “Mbrojtja e interesave financiare të Bashkimit Evropian”, si dhe në kërkesat e Zyrës Evropiane Kundër Mashtrimit (OLAF), e cila, në funksion të mbrojtjes së interesave financiare të BE-së, ka kërkuar nga shtetet e anëtare, si dhe nga vendet aderuese që të zhvillojnë dhe zbatojnë një Strategji Kombëtare Kundër Mashtrimit.

Në kuadrin e integrimit në BE, Shqipëria po përafron legjislacionin e saj kombëtar me standardet e BE-së kundër mashtrimit, veçanërisht nenet përkatëse të Traktatit për Funksionimin e Bashkimit Evropian, konventën dhe rregulloret që synojnë sigurimin e mbrojtjes së interesave financiare të Komuniteteve Evropiane, rregulloret që përcaktojnë kushtet për menaxhimin e qëndrueshëm financiar dhe rregulloret specifike të nxjerra nga Zyra Evropiane Kundër Mashtrimit (OLAF). Kjo strategji është përgatitur në përputhje me standardet e vendosura nga udhëzimet e BE-së dhe parashikon përafrimin e mëtejshëm të legjislacionit shqiptar në fushën e drejtësisë, administratës publike, antikorrupsionit, menaxhimit të financave publike dhe prokurimeve, me kërkesat e BE-së.

Për hartimin e kësaj Strategjie, u bashkëpunua me ekspertë të huaj të Projektit “Good Governance”/ EU 4 GG Expert. Ky proces, në Shqipëri ka iniciuar në Janar të vitit 2024. 

[bookmark: _Hlk184732695]Qëllimi kryesor i kësaj Strategjie është forcimi i kapaciteteve të Shqipërisë, në funksion të parandalimit të mashtrimit, duke intensifikuar përpjekjet dhe siguruar në këtë mënyrë një mbrojtje cilësore dhe efikase të interesave financiare të BE-së, në të njëjtën masë si mbrojtja e burimeve të veta. 

[bookmark: _Hlk184732708][bookmark: _Hlk178757795][bookmark: _Hlk184732898]Objektivi i përgjithshëm i kësaj Strategjie është përmirësimi i parandalimit, zbulimit dhe kundërveprimit ndaj parregullsive serioze dhe mashtrimit. Për të arritur këtë qëllim, Strategjia fokusohet në identifikimin e risqeve ndaj të cilave mund të jenë ekspozuar fondet e BE-së, si dhe në përmirësimin e sistemeve të menaxhimit të kontrollit të brendshëm, në funksion të parandalimit të shfaqjes së këtyre parregullsive. 

Objektivat specifike të kësaj Strategjie mbulojnë të gjitha fazat e ciklit kundër mashtrimit dhe janë si më poshtë:

Krijimi i një mjedisi kundër mashtrimit nëpërmjet forcimit të kuadrit ligjor.
Rritja e parandalimit të mashtrimit, nëpërmjet përmirësimit të ndërgjegjësimit dhe promovimit të etikës në institucionet publike.
Maksimizimi i masave të zbulimit, raportimit dhe korrigjimit, për trajtimin e parregullsive në mënyrë të efektshme.
Forcimi i kapaciteteve të hetimit dhe ndjekjes penale, veçanërisht përmes bashkëpunimit ndërinstitucional dhe ndërkombëtar.
Sigurimi i mekanizmave të efektshme të rikuperimit, për minimizimin e humbjeve financiare.

Projektvendimi i Këshillit të Ministrave synon të shërbejë si një instrument për të bashkërenduar të gjithë aktorët e interesuar shtetërorë, si institucione të përfshira në parandalimin, raportimin dhe eliminimin e parregullsive që lidhen me mbrojtjen e interesave financiare të Bashkimit Evropian, si dhe partnerët ndërkombëtarë, me qëllim mbrojtjen e interesave të BE-së.  

II. VLERËSIMI I PROJEKTVENDIMIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTEVE TË TJERA POLITIKE 
Strategjia Kombëtare Kundër Mashtrimit për Mbrojtjen e Interesave Financiare të BE-së, 2025-2030 është parashikuar në PKIE 2024-2026, në Kapitullin 32 "Menaxhimi Financiar dhe Kontrolli"/Nënkapitulli III "Mbrojtja e Interesave Financiare të Bashkimit Evropian", dhe  Programin e Përgjithshëm Analitik të Projektakteve për vitin 2025.

Strategjia Kombëtare Kundër Mashtrimit për Mbrojtjen e Interesave Financiare të BE-së, 2025-2030, pasqyron angazhimin politik të Shqipërisë në luftën kundër parregullsive dhe mashtrimeve, duke nxitur besimin në institucionet publike dhe siguruar përdorimin e fondeve të BE-së në mënyrë të efektshme. Me përafrimin e përpjekjeve kombëtare me standardet e BE-së, Shqipëria forcon pozicionin e saj për anëtarësimin në BE, duke rritur ndërkohë transparencën, përgjegjshmërinë dhe menaxhimin e qëndrueshëm financiar.

Strategjia Kombëtare Kundër Mashtrimit për Mbrojtjen e Interesave Financiare të BE-së është dokument i rëndësishëm politik kombëtar dhe një shprehje e qartë e vullnetit të Qeverisë Shqiptare për të marrë të gjitha masat e nevojshme të karakterit institucional, ligjor dhe buxhetor për t’iu përgjigjur në mënyrë të koordinuar nevojave dhe objektivave në zbatim të këtij dokumenti strategjik.
Ky dokument parashtron Strategjinë e parë Kombëtare të Shqipërisë Kundër Mashtrimit që vë theksin mbi synimet e autoriteteve kompetente shqiptare në fushën e parandalimit dhe luftës kundër parregullsive dhe mashtrimeve që prekin interesat financiare të BE-së, e cila mbulon periudhën 2025-2030. SKKM-ja është në linjë me iniciativat për mbrojtjen e interesave financiare të BE-së. Ajo ofron strategjinë, objektivat dhe veprimet kryesore kundër mashtrimit që duhen zbatuar nga autoritetet kompetente në lidhje me të gjithë ciklin kundër mashtrimit, që përfshin parandalimin, zbulimin dhe hetimin e mashtrimit, si dhe masat korrigjuese dhe sanksionet.
Kjo strategji është në linjë me Strategjinë Kombëtare për Zhvillim dhe Integrim Evropian 2021-2030, Planin Kombëtar për Integrimin Evropian 2024-2026, Strategjinë Ndërsektoriale Kundër Korrupsionit 2024-2030, Strategjinë Sektoriale të Menaxhimit të Financave Publike 2023-2030 dhe Strategjinë Ndërsektoriale të Drejtësisë 2024-2030.

III. 	ARGUMENTIMI I PROJEKTVENDIMIT LIDHUR ME PËRPARËSITË, PROBLEMATIKAT, EFEKTET E PRITSHME 
 
Hartimi dhe miratimi i “Strategjisë Kombëtare Kundër Mashtrimit për Mbrojtjen e Interesave Financiare të BE-së”, është detyrim që rrjedh nga procesi i integrimit të Shqipërisë në Bashkimin Evropian, referuar rekomandimeve të paraqitura në Progres Raportet e Bashkimit Europian për Shqipërinë, Kapitulli 32 “Kontrolli financiar”, nënkapitulli “Mbrojtja e interesave financiare të Bashkimit Evropian”, si dhe në kërkesat e Zyrës Europiane Kundër Mashtrimit (OLAF), e cila, në funksion të mbrojtjes së interesave financiare të BE-së, ka kërkuar  nga shtetet e anëtare, si dhe nga vendet aderuese që të zhvillojnë dhe zbatojnë një Strategji Kombëtare Kundër Mashtrimit

Strategjia synon përmirësimin e parandalimit, zbulimit dhe kundërveprimit ndaj parregullsive serioze dhe mashtrimit, duke u fokusuar në identifikimin e risqeve ndaj të cilave mund të jenë ekspozuar fondet e BE-së, si dhe në përmirësimin e sistemeve të menaxhimit të kontrollit të brendshëm, në funksion të parandalimit të shfaqjes së këtyre parregullsive. 


Duke miratuar këtë dokument strategjikë, të gjithë aktorët angazhohen të sigurojnë zbatimin e detyrave dhe objektivave të përfshira në këtë dokument dhe nën përgjegjësinë e tyre përkatëse, përfshirë sigurimin e burimeve të kërkuara. 

 
IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR. 
Projektvendimi “Për miratimin e strategjisë kombëtare kundër mashtrimit për mbrojtjen e interesave financiare të Bashkimit Evropian, 2025-2030” dhe të planit të saj të veprimit” është përgatitur në mbështetje të nenit 100, të Kushtetutës.
V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE 

Projektvendimi nuk synon përafrimin me Acquis Communautaire.

VI. PËRMBLEDHJE 	SHPJEGUESE 	E 	PËRMBAJTJES 	SË PROJEKTVENDIMIT 

Kërkesa që shtetet anëtare të BE-së (dhe vendet aderuese) të zhvillojnë dhe zbatojnë një “Strategji Kombëtare Kundër Mashtrimit, për mbrojtjen e interesave financiare të BE-së” dhe masave shoqëruese, rregullohet më udhëzimet e Zyrës Evropiane Kunder Mashtrimit (OLAF).

Ky dokument është në përputhje me vizionin e qeverisë, reformave të ndërmarra si dhe detyrimeve në kuadër të integrimit të Shqipërisë në Bashkimin Evropian.

Qëllimi i përgjithshëm i strategjisë është forcimi i kapaciteteve të Shqipërisë, në funksion të parandalimit të mashtrimit, duke intensifikuar përpjekjet dhe siguruar në këtë mënyrë një mbrojtje cilësore dhe efikase të interesave financiare të BE-së, në të njëjtën masë si mbrojtja e burimeve të veta. 

Hartimi i këtij dokumenti është bërë me mbështjen e Projektit “Good Governance”/ EU 4 GG Expert. 

Strategjia Kombëtare Kundër Mashtrimit për mbrojtjen e interesave financiare të BE-së, 2025-2030,  mbulojnë të gjitha fazat e ciklit kundër mashtrimit: parandalimin, zbulimin, hetimin dhe ndjekjen penale, e për më tej, rikuperimin dhe sanksionimin. Objektivi i përgjithshëm i saj Strategjie është të përshkruajë iniciativat, përgjegjësitë dhe veprimet specifike që do të përcaktojnë vendosjen në funksion të një kuadri të duhur kundër mashtrimit.

Hartimi i masave dhe aktiviteteve respektive që përbëjnë plan veprimin, është bërë në interes të plotë të përmbushjes së qëllimeve dhe objektivave strategjik përkatës, në bashkëpunim të ngushtë dhe gjithëpërfshirës me institucionet që kanë kontribuar në hartimin e këtij dokumenti dhe do të kontribojnë në zbatimin e tij.

Projektvendimi “Për miratimin e “Strategjisë Kombëtare Kundër Mashtrimit për Mbrojtjen e Interesave Financiare të BE-së, 2025-2030” dhe të planit të saj të veprimit” është hartuar nga Grupi i Punës për hartimin e kësaj Strategjie, ngritur me urdhër të Ministrit të Financave, me mbështje të Projektit “Good Governance”, me përbërje:  i) Drejtoria e inspektimit Fiannaciar Publik, në Ministrinë e Financave; ii) Agjencia e Auditimit të Programeve të Asistencës së Akredituar nga Bashkimi Evropian; iii) Agjencia për Zhvillimin Bujqësor dhe Rural (AZHBR); iv) Kontrolli i Lartë i Shtetit; v) Drejtoria e Përgjithshme e Tatimeve; vi) Drejtoria e Përgjithshme e Doganave; vii) Drejtoria Mbështetetëse e Zyrtarit Kombëtar Autorizues (DMZKA) në Ministrinë e Financave; viii) Drejtoria e Përgjithshme e Fiancimeve dhe Kontraktimeve për Fondet e BE-së, BB-së dhe Donatorëve të Tjerë (CFCU), si dhe ix) Drejtoria e Fondit Kombëtar, në Ministrinë e Financave.

Gjatë procesit të hartimit të këtij dokumenti Drejtoria e Inspektimit Financiar Publik, në Ministrinë e Financave, e cila shërben si pikë kontakti për OLAF, strukturuar në bazë të Ligjit nr.112/2015 “Për inspektimin financiar publik” ka bashkërenduar ngushtë me Zyrën Evropiane Kundër Mashtrimit (OLAF).

Strategjia është e strukturuar në 5 objektiva kryesore dhe paraqet një plan veprimi të detajuar për periudhën 2025-2027, me tregues të matshëm të performancës për monitorimin e progresit. Masat formulohen për çdo fazë të ciklit kundër mashtrimit dhe përmblidhen si më poshtë

Objektivi 1: Sigurimi i një mjedisi të mbrojtur nga mashtrimi, nëpërmjet krijimit të një kuadri ligjor të përshtatshëm.
· Kryerja e një analize të kuadrit ligjor që rregullon interesat financiare të BE-së dhe përmirëson legjislacionin dhe rregulloret, në përputhje me kërkesat dhe praktikat e mira aktuale dhe të mundshme në të ardhmen të BE-së.
· Përditësimi i Rrjetit AFCOS.

Objektivi 2: Promovimi i parandalimit të mashtrimit midis nënpunësve dhe zyrtarëve publikë. 
· Rritja e ndërgjegjësimit të institucioneve publike dhe publikut për parandalimin e parregullsive dhe rasteve të dyshimta të mashtrimit.
· Përditësimi i planeve të integritetit të institucioneve/organeve përkatëse me qëllim përfshirjen e parandalimit të mashtrimit në lidhje me mbrojtjen e interesave financiare të BE-së. 
· Integrimi i menaxhimit të rrezikut të mashtrimit me kuadrin aktual të menaxhimit të rrezikut të miratuar nga institucionet/organet përkatëse të ngarkuara me interesat financiare të BE-së.
Objektivi 3: Maksimizimi i efektshmërisë të kontrolleve për parandalimin, zbulimin, raportimin dhe korrigjimin e mashtrimit.

· Rritja e funksionit të menaxhimit të parregullsive përmes ndërtimit të kapaciteteve të burimeve njerëzore dhe përmirësimit të procedurave, përfshirë modalitetet e asistencës financiare të BE-së në të ardhmen.
· Institucionalizimi i shpërndarjes së mësimeve të nxjerra nga parregullsitë/rastet e mëparshme të mashtrimit të dyshuar midis zyrtarëve publikë, detyra e të cilëve është mbrojtja e interesave financiare të BE-së.
· Miratimi dhe vendosja në funksion e ARACHNE (i cili është një mjet i integruar i TI-së për nxjerrjen e të dhënave dhe pasurimin e të dhënave të përgatitura nga BE-ja) kur bëhet e disponueshme.

4. Forcimi i funksioneve aktuale të hetimit dhe ndjekjes penale.
· Rritja e angazhimeve institucionale të hetimeve dhe ndjekjes penale për mbrojtjen e interesave financiare të BE-së në kuadër të anëtarësimit në BE, dhe ngritja e kapaciteteve të burimeve njerëzore.
· Forcimi i mëtejshëm i bashkëpunimit ndërinstitucional të AFCOS-s me OLAF-in në lidhje me shkëmbimin e informacionit dhe hetimeve.

5. Sigurimi i një sistemi rikuperimi të qëndrueshëm për humbjet e shkaktuara.
· Kryerja e një analize të rasteve në të kaluarën dhe ato në vazhdim të parregullsive/mashtrimeve të dyshuara dhe përgatitja/zbatimi i masave për rikuperim më të efektshëm të fondeve. 

VII. INSTITUCIONET DHE ORGANET QË NGARKOHEN PËR ZBATIMIN E PROJEKTVENDIMIT 

Institucionet dhe organet që ngarkohen për zbatimin e këtij projektvendimi janë: Ministria e Financave (Drejtoria e Inspektimit Financiar Publik, Drejtoria Mbështetëse e Zyrtarit Kombëtar Autorizues (DMZKA), Fondi Kombëtar, Drejtoria e Përgjithshme e Fiancimeve dhe Kontraktimeve për Fondet e  BE-së, BB-së dhe Donatorëve të Tjerë (CFCU), Drejtoria e Përgjithshme e Harmonizimit të Kontrollit të Brendshëm Financiar dhe Raportimit Financiar, Drejtoria e Përgjithshme e Buxhetit në Ministrinë e Financave, Drejtoria e Përgjithshme e Tatimeve, Drejtoria e Përgjithshme e Doganave), Ministria e Drejtësisë, Ministria e Brendshme, Drejtoria e Përgjithshme e Policisë së Shtetit, Ministri i Shtetit për Administratën Publike dhe Antikorrupsionin, Departamenti i Administratës Publike, Ministria e Bujqësisë, Agjencia për Zhvillimin Bujqësor dhe Rural (AZHBR), Autoriteti i Auditimit të Programeve të Asistencës të Akredituar nga BE-ja, Agjencia Shtetërore e Programimit Strategjik dhe Koordinimit të Ndihmës, Inspektorati i Lartë i Deklarimit dhe Kontrollit të Pasurive dhe Konfliktit të Interesit, Kontrolli i Lartë i Shtetit, Prokuroria e Përgjithshme, Agjencia Kombëtare e Shoqërisë së Informacionit, Agjencia e Prokurimit Publik, Struktura e Posaçme Kundër Korrupsionit dhe Krimit të Organizuar, Drejtoria e Përgjithshme e Parandalimit të Pastrimit të Parave, aktualisht Agjencia e Inteligjencës Financiare, Banka e Shqipërisë, Banka e Shqipërisë dhe Shërbimi Informativ Shtetërorë.

VIII. MINISTRITË DHE INSTITUCIONET QË KANË KONTRIBUAR NË HARTIMIN E PROJEKTVENDIMIT 

Nisma për hartimin e këtij projektakti është ndërmarrë nga Ministria e Financave, si institucion përgjegjës për Kapitullin 32 “Kontrolli financiar”, nënkapitulli “Mbrojtja e interesave financiare të Bashkimit Evropian”.

Zëvendësministri i Financave, në cilësinë e Zyrtarit Kombëtar Autorizues ka udhëhequr të gjithë procesin lidhur me hartimin e këtij dokumenti strategjikë.

Për hartimin e këtij projektvendimi kanë kontribuar institucionet që janë pjesë e Grupit të Punës për hartimin e projektvendimit “Për miratimin e Strategjisë Kombëtare kundër Mashtrimit Për Mbrojtjen e interesave financiare të Bashkimit Europian” të miratuar me Urdhrin e Ministrit të Financave nr.26, datë 11.02.2025. 

Hartimi i këtij dokumenti strategjik është bërë nga Grupi i punës, me përbërje nga drejtues të njësive të menaxhimit financiar dhe kontrollit, të auditimit të brendshëm dhe të inspektimit financiar publik, institucioneve dhe autoriteteve respektive të përfshira në parandalimin, raportimin dhe eliminimin e parregullsive, që lidhen me mbrojtjen e interesave financiare të Bashkimit Evropian, si dhe në bashkëpunim me ekspertët e Projektit IPA 2012, me mbështetjen e asistencës teknike të Projektit “Good Governance”, ka hartuar këtë dokument strategjik.

Hartimi i Planit të Veprimit ka kaluar në një proces gjithëpërfshirës, konsultativ të koordinuar nga Drejtoria e Inspektimit Financiar Publik, në Ministrinë e Financave, e cila shërben si pikë kontakti për OLAF, strukturuar në bazë të ligjit nr.112/2015 “Për inspektimin financiar publik”, me institucionet përgjegjëse, kontributore dhe përfituese nga ky plan masash, pjesë e 

· Draft strategjia dhe plani i saj i veprimit janë përcjellë për mendim pranë strukturave brenda Ministrisë së Financave.
· Komentet e përcjella nga strukturat brenda Ministrisë së Financave janë reflektuar në dokumentin e Strategjisë Kombëtare Kundër Mashtrimit për Mbrojtjen e Interesave Financiare të BE-së, 2025-2030.

· Draft strategjia dhe plani i saj i veprimit janë përcjellë për mendim pranë Zyrës Evropiane Kundër Mashtrimit (OLAF) dhe DG Agri.
· Komentet e përcjella nga strukturat brenda Ministrisë së Financave janë reflektuar në dokumentin e Strategjisë Kombëtare Kundër Mashtrimit për Mbrojtjen e Interesave Financiare të BE-së, 2025-2030.

· Draft strategjia dhe plani i saj i veprimit janë përcjellë për mendim pranë institucioneve dhe autoriteteve respektive të përfshira në parandalimin, raportimin dhe eliminimin e parregullsive, që lidhen me mbrojtjen e interesave financiare të Bashkimit Evropian.
· Komentet e përcjella nga strukturat brenda Ministrisë së Financave janë reflektuar në dokumentin e Strategjisë Kombëtare Kundër Mashtrimit për Mbrojtjen e Interesave Financiare të BE-së, 2025-2030.

Institucionet e mëposhtme janë shprehur parimisht dakord, me komente dhe sugjerime, si vijon:

Zyra Evropiane Kundër Mashtrimit (OLAF) nëpërmjet korespondencës elektronike datë 17.02.2025 është shprehur parimisht dakord, si dhe ka parashtruar komentet/rekomandimet, sa vijon: 

· Në seksionin “Plani i Veprimit dhe Masat”, përmenden vetëm një pjesë e masave të planit të veprimit; OLAF sugjeron që të hiqet numërimi dhe të mbahet vetëm paragrafi i parë                                     
	(i cili mund të lexohet si më poshtë: “Kjo Strategji Kombëtare Kundër Mashtrimit prezanton një plan të detajuar veprimi për periudhën 2025-2027, të detajuar në Aneksin 2. Formulohen masa për çdo fazë të ciklit kundër mashtrimit, me tregues të matshëm të performancës për të monitoruar progresin”.

· Ky rekomandim/koment është marrë në konsideratë dhë është reflektuar në dokument.

· Numri i parregullsive të raportuara nuk korrespondon me të dhënat që rezultojnë në Sistemin e Menaxhimit të Parregullsive (IMS). 
· Ky rekomandim është reflektuar dhe përditësuar në këtë dokument. 

· Dokumenti duhet të pasurohet me parimet dhe vlerat që shoqërojnë strategjinë,                                si transparenca, llogaridhënia dhe integriteti;

· Ky rekomandim/koment është marrë në konsideratë dhë është reflektuar në dokument.

· Lidhur me përmendjen e IMS dhe sistemit ARACHNE, dokumenti mund të përfshijë edhe elementë/sisteme të IT që do të luajnë një rol në zbatimin e strategjisë;

· Ky rekomandim do të konsiderohet dhe do të reflektohet në rishikimin e Planit të veprimit për periudhën 2028-2030. 

· Dokumenti duhet të shtjellojë procesin e rishikimit dhe përditësimit të strategjisë;

· Ky rekomandim është marrë në konsideratë dhë janë reflektuar përditësimet respektive në dokument, nga ana e ekspertëve të Projektit.

· Treguesit e performancës/indikatorët duhet të jenë SMART (specifik, të matshëm, të arritshëm, relevant dhe të kufizuar në kohë); ato mund të jenë sasiore (numër, përqindje) ose cilësore (po/jo, vlerësim në një shkallë). 

· Ky rekomandim është marrë në konsideratë dhë janë reflektuar përditësimet respektive në këtë dokument. 
· Në objektivin specifik 2 (Promovimi i parandalimit të mashtrimit midis zyrtarëve publikë dhe publikut) objektivi duhet të përfshijë veprime që synojnë shoqërinë civile dhe rritjen e ndërgjegjësimit, krijimin e kanaleve për raportimin e parregullsive dhe pretendimeve për mashtrim.
· Ky rekomandim është marrë në konsideratë dhë janë reflektuar përditësimet respektive në këtë dokument. 

DG Agri nëpërmjet korespondencës elektrinike datë 25.02.2025 është shprehur parimisht dakord, si dhe ka parashtruar komentet/rekomandimet, sa vijon: 

· Është rekomanduar reflektimi në këtë dokument/planin e veprimit të auditimit të jashtëm (forensic audit) nga një organ i pavarur në emër të autoriteteve tuaja, që do të kryhet pranë AZHBR-së. Në veçanti NAO duhet të përfshijë një angazhim të tillë në planin e veprimit  kë këtij auditimi, që do të kryhet për të korrigjuar mangësitë në sektorin IPARD;
· Ky rekomandim është marrë në konsideratë dhe janë reflektuar përditësimet respektive në këtë dokument, duke shtuar në objektivin 3, masën 3.4.

Nga ana e Drejtorisë së Përgjithshme të Financimeve dhe Kontraktimeve (CFCU), me emailin e datës 21.01.2025 ka përcjellë komentet respektive lidhur lidhur me masën 3.2, si dhe ka parashtruar komentin/rekomandimin respektive, i cili, referuar komenteve të OLAF, me rishikimin e planit të veprimit, do të vlerësohet si rekomandimi i dhënë. 

Ministri për Shtetin për Administratën Publike dhe Antikorrupsionin, me emailin e datës 25.01.2025, është shprehur parimisht dakort dhe ka përcjellë komentet respektive, lidhur me drejtimin e Objektivës/masave respektivve, të cilat janë reflektuar në këtë dokument.
Ministria e Drejtësisë, me emailin e datës 23.01.2025, ka paraqitur komentin lidhur me saktësimin e periudhës së zbatimit të Strategjisë Ndërsektoriale të Drejtësisë, për vitet 2024-2030.
· Sugjerimi/komenti është reflektuar në këtë dokument.
Agjencia Shtetërore e Programimit Strategjik dhe Koordinimit të Ndihmës, me emailin e datës 21.01.2025 është shprehur parimisht dakort lidhur me këtë dokument.
 Institucionet/organet e tjera  të përfshirë në hartimin e këtij dokumenti nuk kanë pasur vërejtje, komente apo sugjerime.

IX. 	RAPORTI 	I 	VLERËSIMIT 	TË 	TË 	ARDHURAVE DHE SHPENZIMEVE BUXHETORE 
 
Financimi do të bëhet nga Buxheti i Shtetit sipas Buxhetit Vjetor 2023 dhe parashikimeve buxhetore afatmesme në PBA 2024-2026, për Ministrinë e Financave në Programin Buxhetor 01120 “Menaxhimi i Shpenzimeve Publike” dhe 01110 “Planifikimi, Menaxhimi, Administrimi”, për Ministrin e Shtetit për Pushtetin Vendor (Agjensia per Mbeshtetjen e Vetqeverisjes Vendore), kodi i institucioni 1087042, në programin buxhetor 01150 “Të tjera qeveritare”; për Ministrinë e Drejtësisë (Drejtoria e Politikave dhe Strategjive në Fushën e Drejtësisë dhe Drejtoria e Projekteve në Fushën e Drejtësisë), kodi i institucioni 1014001, në programin buxhetor 01110 “Planifikim, Menaxhim, Administrim”; për Ministrin e Shtetit për Administratën Publike dhe Antikorrupsionin, kodi i institucioni 1087014, në programin buxhetor 01330 “Menaxhimi dhe zhvillimi i Administrates Pubike” dhe Drejtorinë e Përgjithshme të Antikorrupsionit, kodi i institucioni 1087045, në programin buxhetor 01150 “Të tjera qeveritare”; për Prokurorinë e Përgjithshme, kodi i institucioni 1028001, në programin buxhetor 01110 “Planifikimi, Menaxhimi dhe Administrimi”; për Prokurorinë e  Posaçme Kundër Korrupsionit  dhe Krimit të Organizuar (SPAK), kodi i institucioni 1041001, 1041002, në programin buxhetor 03390 “Veprimtaria e SPAK”; për Kontrollin e Lartë të Shtetit, në Programin Buxhetor 01120 “Veprimtaria Audituese e KLSH”, kodi i institucioni 1024001; për Inspektoratin e Lartë të Deklarimit dhe Kontrollit të Pasurive dhe Konfliktit të Interesit, kodi i institucioni 1076001, në programin buxhetor 01110 “Planifikimi, Menaxhimi dhe Administrimi”; për Shërbimin Informativ Shtetëror, kodi i institucioni 1018001, në programin buxhetor 03520 “Veprimtaria Informative Shtetërore”; për Autoritetin e Auditimit të Programeve të Asistencës të Akredituar nga BE-ja, kodi i institucioni 1087026, në programin buxhetor 01150 “Të tjera qeveritare”; për Departamentin e Administratës Publike, kodi i institucioni 1087015, në programin buxhetor 01330 “Menaxhimi dhe zhvillimi i Administrates Pubike”; për Agjencinë e Prokurimit Publik, kodi i institucioni 1087001, në programin buxhetor 01130 “Shërbimi i Prokurimit Publik”; për Agjencisë Kombëtare të Shoqërisë së Informacionit, kodi i institucioni 1087006, në programin buxhetor 01140 “e-Qeverisja”; për Agjencinë Shtetërore për Planifikimin Strategjik dhe Koordinimin e Ndihmës (SASPAK), kodi i institucioni 1087041, në programin buxhetor 01150 “Të tjera qeveritare”; për Drejtorinë e Përgjithshme e Policisë së Shtetit, kodi i institucioni 1016079, në programin buxhetor 03140 “Policia e Shtetit”; për Drejtorinë e Përgjithshme të Tatimeve, kodi i institucioni 1010039, në programin buxhetor 01140 “Menaxhimi i të ardhurave tatimore”; për Drejtorinë e Përgjithshme të Doganave, kodi i institucioni 1010077, në programin buxhetor 01150 “Menaxhimi i të ardhurave doganore”; për Agjencinë e Inteligjencës Financiare, kodi i institucioni 1010097, në programin buxhetor 01160 “Lufta kunder trasaksioneve financiare jo-ligjore”; për Drejtorinë e Pergjithshme të Financimeve dhe Kontraktimeve (CFCU), kodi i institucioni 1010297, në programin buxhetor 01110 “Planifikim Menaxhim Administrim”; për Agjencinë për Zhvillim Bujqësor dhe Rural (AZHBR), kodi i institucioni 1005117, në programin buxhetor 04250 “Mbështetje për zhvillimin Bujqesor”; për Drejtorinë e Përgjithshme për Harmonizimin e Kontrollit të Brendshëm Financiar dhe Raportimit Financiar (DP/HKBF), kodi i institucioni 1010001, në programin buxhetor 01110 “Planifikim Menaxhim Administrim”; për Zyrën Mbështetëse të ZKA-së (MF), kodi i institucioni 1010001, në programin buxhetor 01110 “Planifikim Menaxhim Administrim”; për Drejtorinë e Inspektimit Financiar Publik (MF), kodi i institucioni 1010001, në programin buxhetor 01110 “Planifikim Menaxhim Administrim”; për Fondin Kombëtar (MF), kodi i institucioni 1010001, në programin buxhetor 01110 “Planifikim Menaxhim Administrim”.

